MINUTI	


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 101


It-Tnejn, 30 ta’ Jannar, 2017

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-6:56p.m.

L‑Onor. Tonio Fenech ippresjeda.


PREŻENTI

L-Onor. Edward Scicluna (Ministru għall-Finanzi) (sostitut għall-Onor. Ian Borg); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Mario deMarco; l-Onor. Joseph Farrugia; l-Onor. Claudio Grech u l-Onor. Charles Mangion kienu preżenti.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħat Nri. 99 u 100 li saru fil-5 u fit-12 ta’ Diċembru 2016, rispettivament, ġew konfermati.  


KORRISPONDENZA

Iċ-Chairman qara ittra datata 30 ta’ Diċembru 2016, mibgħuta lilu mis-Sur Charles Deguara, Awditur Ġenerali, dwar l-investigazzjoni li l-Uffiċċju tiegħu kien intalab jagħmel rigward il-bejgħ tal-isptarijiet San Luqa, Karen Grech u dak Ġenerali ta’ Għawdex lil Vitals Global Healthcare. (Dok. 143)

Huwa qal li l-Kumitat ma kienx qed isib oġġezzjoni dwar dak li kien qed isemmi l-Awditur Ġenerali fl-ittra tiegħu, u ċioè li investigazzjonijiet li dwarhom saret rikjesta mill-Kumitat u li għadhom pendenti, jiġu posposti sabiex tkun tista’ tinbeda l-investigazzjoni li dwarha kienet tittratta l-korrispondenza, però qal li finalment id-deċiżjoni tibqa’ f’idejn l-Awditur Ġenerali.

L-Awditur Ġenerali ġibed l-attenzjoni li l-Kumitat ma kienx bagħat talba formali biex din l-investigazzjoni tingħata preċedenza fuq investigazzjonijiet oħra pendenti li kien hemm.

Iċ-Chairman qal li jekk l-Awditur Ġenerali kien qed juri x-xewqa li l-Kumitat jagħtih il-go ahead biex isir dan, allura hu, għan-nom tal-Kumitat, peress li ma kienx hemm l-ebda oġġezzjoni mill-Membri, kien qed jgħidlu li l-Kumitat huwa favur li dik l-investigazzjoni tingħata prijorità filwaqt li jifhem li dan dejjem jibqa’ fid-diskrezzjoni tiegħu, u ċioè tal-Awditur Ġenerali.

AN OVERALL ASSESSMENT OF THE DRAFT BUDGETARY PLAN FOR 2017 BY THE MALTA FISCAL ADVISORY COUNCIL (MFAC)

Il-Kumitat stieden lis-Sur Renè Saliba, Chair tal-Malta Fiscal Advisory Council, u lil Dr. Ian Cassar  u  s-Sur Malcolm Bray, Membru tal-MFAC u Chief Economist fl-MFAC, rispettivament, sabiex jieħdu sehem fid-diskussjoni.

Is-Sur Renè Saliba għamel introduzzjoni tad-dokument u wara saru domandi mill-Membri tal-Kumitat.

Il-Kumitat temm id-diskussjoni dwar dan id-dokument.

Fit-8:24 p.m. il-Kumitat aġġorna.

